
ᐆᒃᑐᕋᐅᑎᓕᐊᑦ ᑲᑎᓐᖓᔪᑦ ᐊᐃᕕᑦ ᒥᐊᓂᕆᐅᓂᖏᓐᓄᑦ ᐸᕐᓇᐅᑎᑦ ᐆᒃᑐᕋᐅᑎᓕᐊᑦ ᑐᓴᕋᓱᐊᕈᑎᑦ 

ᓇᐃᓈᖅᓯᒪᔪᑦ ᓯᑯᓯᓛᑉ ᐃᒪᖓᓂ ᐊᐃᕕᖏᓐᓄᑦ (ᓴᖅᑭᑕᐅᔪᒪᔪᖅ ᒥᐊᓂᖅᓯᕕᒃ ᑭᒡᓕᐊᕐᓗᓂ  AW-

04) 

 

ᑐᓴᕋᓱᐊᕐᓂᖃᓚᐅᖅᑐᑦ ᓯᑯᓯᓛᑉ ᐃᒪᖓᓂ ᐊᑐᖅᑕᐅᓂᐊᖅᑐᓂᒃ ᐆᒃᑐᕋᐅᑎᓕᐊᓂᒃ ᒥᐊᓂᖅᓯᓂᕐᒧᑦ 

ᐸᕐᓇᐅᑎᒃᓴᓄᑦ ᑲᑎᒪᖃᑦᑕᓚᐅᖅᑐᑦ ᒪᐃ 29-30, 2014ᖑᑎᓪᓗᒍ ᐃᒡᓗᓕᖕᒥ ᓴᓂᕋᔭᖕᒥᓗ.  ᒪᕐᕈᐊᖅᑎ 

ᑲᑎᒪᓂᖃᓚᐅᖅᑐᑦ ᐊᑐᓂ ᓄᓇᓕᐅᔪᓂ; ᐊᑕᐅᓯᐊᖅ ᑲᑎᒪᖃᑎᖃᕐᖢᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ 

ᑲᑎᒪᔨᖏᓐᓂᒃ, ᐊᐃᑉᐸᖓᓂ ᐃᓄᓕᒫᖅᑎᑦᑎᓪᓗᑎᒃ.  ᐱᔾᔪᑎᖓᑦ ᑐᓴᕋᓱᐊᕐᓂᐅᑉ ᖃᐅᔨᒋᐊᕈᒪᓪᓗᑎᒃ 

ᖃᓄᑎᒋ ᐃᑲᔪᖅᑐᖅᑕᐅᑎᒋᖕᒪᖔᑦ ᐆᒃᑐᕋᐅᑎᓕᐊᖅ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᓴᖅ ᐱᓪᓗᒍ, ᐱᒐᓱᐊᕐᖢᑎᒃ 

ᓄᓇᓕᖕᓂ ᖃᐅᔨᒪᓂᕆᔭᐅᔪᒥᒃ ᐃᑲᔪᖅᑕᐅᖁᓪᓗᒋᑦ ᐋᖅᑭᒡᓱᖅᑕᐅᑎᓪᓗᒋᑦ ᑭᒡᓕᒃᓴᖏᑦ ᒥᐊᓂᖅᓯᕕᐅᑉ 

ᐸᕐᓇᐅᑎᖓᑕ ᐱᖃᓯᐅᔾᔭᐅᓯᒪᓂᐊᕐᒪᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᐊᒻᒪ ᓄᓇᓕᖕᓂᑦ 

ᑐᓴᕐᓗᑎᒃ ᖃᓄᐃᒋᔭᐅᖕᒪᖔᑕ ᐊᒻᒪ ᐃᓱᒫᓗᒍᑎᖏᓐᓂᒃ ᑐᓴᕐᓗᑎᒃ.  ᑕᒪᒃᑯᐊ ᐱᔾᔪᑕᐅᔪᑦ 

ᐱᖃᓯᐅᔾᔭᐅᓯᒪᓗᑎᒃ ᒥᐊᓂᖅᓯᔾᔪᑎᑦ ᑭᒡᓕᖓᑕ ᐃᓗᐊᓂ, ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᒐᒃᓴᖏᑦ 

ᐅᓄᕐᓂᖃᕐᓗᑎᒃ ᓴᓇᔭᐅᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᐊᖑᔭᐅᔪᓪᓗ 

ᐅᖃᐅᑕᐅᕙᓪᓕᐊᓂᖏᓐᓄᑦ ᐊᒻᒪ ᓇᐅᑦᑎᖅᓱᐊᕆᔭᐅᓂᖏᓐᓄᑦ ᒪᓕᒐᖃᕐᓗᑎᒃ, ᐊᑐᖅᑕᐅᕙᓪᓕᐊᓂᖏᓐᓄᑦ 

ᐊᐃᕕᒐᒃᓴᑦ ᓂᕕᖓᑖᖏᑦ. 

ᐊᑕᖏᕐᖢᑎᒃ ᑲᑎᒪᓂᐅᔪᑦ ᐃᑲᕐᕋᑦ ᒪᕐᕉᒃ ᐅᖓᑖᓄᐊᖃᑦᑕᓚᐅᖅᑐᑦ ᐊᒻᒪ  ᐅᐸᒃᑕᐅᑦᑎᐊᑲᑕᒡᖢᑎᒃ.  

ᐃᑲᔪᖅᑐᐃᕙᓪᓚᐃᓚᐅᖅᑐᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖃᖁᓪᓗᒋᑦ ᐊᐃᕕᑦ, ᑭᓯᐊᓂᓕ ᐃᑲᔪᖅᑐᐃᓚᐅᖏᑦᑐᑦ 

ᓴᓇᓂᕐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᑐᓐᖓᕕᖃᖅᑎᓪᓗᒋᑦ ᑲᑎᓐᖓᔪᑦ 

ᓄᓈᖅᑕᐅᔪᓐᓇᖅᑐᑦ ᐅᓄᕐᓂᖏᓐᓄᑦ ᐊᑐᓕᖁᔭᓕᐊᖑᔪᓂᒃ ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᓐᓂᑦ 

ᐅᖃᐅᔾᔨᒋᐊᕈᑕᐅᓚᐅᖅᑐᒥᒃ.  ᑲᑎᒪᔭᖅᑐᖃᑕᐅᓚᐅᖅᑐᑦ ᐃᓚᐅᔪᒪᓂᖃᑦᑎᐊᓚᐅᖅᑐᑦ ᐊᒻᒪ 

ᐃᖅᑲᓇᐃᔭᖃᑎᒋᔭᐅᓂᐊᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦᑕ ᐱᔭᕆᐊᑭᒡᓕᑎᑦᑎᓂᕐᒧᑦ 

ᑲᑎᒪᔨᖏᓐᓄᑦ ᐃᓚᒋᔭᐅᔪᖁᑎᖓᓐᓂᒃ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓂᑦ ᐊᒻᒪ ᓄᓇᕗᑦ 

ᑐᓐᖓᕕᒃ ᑎᒥᖁᑎᖓᓐᓂᑦ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ. 

ᐃᒡᓗᓕᒃ, ᒪᐃ 29, 2014 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᖃᑎᒋᔭᐅᑎᓪᓗᒋᑦ −  ᐅᓐᓄᒃᓴᒃᑯᑦ; 

ᐃᓄᓕᒫᖅᑎᑦᑎᑎᓪᓗᒋᑦ − ᐅᓐᓄᒃᑯᑦ 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ: ᔪᓱᐊ ᖃᓐᖑᖅ (ᕿᑭᖅᑕᓂ ᐆᒪᔪᓕᕆᔨᑦ ᑲᑎᒪᔨᖏᑕ; 

ᐃᒃᓯᕙᐅᑕᐅᖃᑕᐅᔪᖅ); ᐋᓕᓴᓐ ᒪᒃᕖ (ᐃᒪᕐᒥᐅᑕᓕᕆᔨᒃᑯᑦ; ᐃᒃᓯᕙᐅᑕᐅᖃᑕᐅᔪᖅ); ᐸᐅᓪ ᐃᕐᖓᐅᑦ 

(ᓄᓇᕗᑦ ᑐᓐᖓᕕᒃ ᑎᒥᖓᑦ); ᑖᓂᑲ ᑯᕆᔅᑐ (ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ); ᕆᑦᓱᑦ ᒧᐊ 

(ᐃᒪᕐᒥᐅᑕᓕᕆᔨᒃᑯᑦ, ᐃᖃᓗᐃᑦ); ᓕᐊᓐ ᐳᔅᒪ (ᐃᒪᕐᒥᐅᑕᓕᕆᔨᒃᑯᑦ, ᑭᒡᓕᓯᓂᐊᖅᑎᖓᑦ). 

ᑕᒪᒃᑮᖕᓂ ᑲᑎᒪᓂᐅᔫᖕᓂ, ᖃᕆᑕᐅᔭᒃᑯᑦ ᐊᑭᓐᓇᕐᒥ ᑕᑯᒃᓴᐅᑎᑦᑎᓚᐅᖅᑐᑦ (ᐅᑯᓄᖓ ᐱᖃᓯᐅᑎᓯᒪᔪᑦ) 

ᑕᑯᒃᓴᕈᖅᑎᑕᐅᓪᓗᑎᒃ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴᑦ, ᑭᖑᓂᑦᑎᓐᓂᓗ ᐱᒋᐊᖅᑕᐅᓯᒪᓂᑯᓂᒃ 

ᐅᓂᒃᑲᐅᓯᖃᕐᖢᑎᒃ, ᐱᔾᔪᑎᖓᓂᒃ ᐸᕐᓇᐅᑎᐅᑉ ᐊᒻᒪ ᖃᓄᐃᓕᖓᖕᒪᖔᑕ ᐃᓗᓕᕆᔭᖏᑦ.  ᑭᖑᕐᖓᒍᓪᓗ 

ᐅᖃᐅᑕᐅᓕᕐᖢᓂ ᐊᒻᒪ ᑐᓴᕋᓱᐊᕈᑕᐅᓕᕐᖢᑎᒃ. 

ᐅᑯᐊ ᐅᖃᐅᑕᐅᓚᐅᖅᑐᑦ ᐱᔾᔪᑕᐅᔪᑦ: 

1. ᐃᑲᔪᖅᑐᖅᑕᐅᕙ ᐊᐃᕕᕐᓄᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᒃᓴᖅ? 

 ᐅᖃᐅᑕᐅᓚᐅᖅᑐᖅ ᐅᓄᖅᓯᕙᓪᓕᐊᓂᖏᓐᓂᒃ ᑲᓇᑕᒥᐊᒻᒪ ᓄᓇᕐᔪᐊᕐᒥ ᐃᒃᐱᒍᓱᒃᑐᑦ ᖃᓄᖅ 

ᑲᓇᑕᒥᐅᑦ ᒥᐊᓂᖅᓯᖃᑦᑕᕐᒪᖔᑕ ᐊᐃᕕᕋᓱᐊᖅᑐᓂᒃ ᐊᒻᒪ ᐊᔭᐅᖅᑕᐅᓕᕐᖢᑎᒃ 

ᓯᓚᖅᑲᑎᖏᓐᓂᑦ (ᑲᑎᒪᔨᖏᓐᓂᑦ ᓂᐅᕐᕈᑕᐅᓂᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐊᒻᒪ 

ᑲᑎᒪᔨᖏᓐᓂᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑲᓇᑕᒥ).  ᓄᓇᓕᐅᔪᑦ ᐃᑲᔪᖅᑐᐃᖏᑦᑐᑦ 

ᓄᓇᕐᔪᐊᕐᒥ ᑎᒥᖁᒋᔭᐅᔪᑦ ᐃᓚᐅᓂᕆᔭᖏᓐᓂᒃ ᓄᓇᓕᖕᓂ ᐊᐃᕕᕋᓱᐊᕐᓂᕐᒧᑦ 

ᒥᐊᓂᖅᓯᔾᔪᑎᓂᒃ ᐱᓕᕆᐊᖃᖅᑎᓪᓗᒋᑦ. 

 ᒪᓕᒃᓴᖅᑎᑕᐅᔭᕆᐊᖃᕐᒪᑕ ᐊᐃᕕᓕᕆᓂᕐᒧᑦ ᒥᐊᓂᖅᓯᔾᔪᑎᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓄᑦ (ᓈᓴᐅᑎᖓ 5.6.25 ᐊᒻᒪ ᐱᓕᕆᖃᑕᐅᓂᖅᓴᐅᓕᕐᓗᑎᒃ ᓄᓇᓕᖕᓂ 

ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖏᑦ/ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᐊᐃᕕᑦ 

ᒥᐊᓂᕆᔭᐅᓂᖏᓐᓄᑦ). 

 ᐊᖏᖃᑎᖃᓚᐅᖅᑐᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᓕᐅᕐᓂᖅ ᐃᓱᒪᒃᓴᖅᓯᐅᕈᑎᑦᑎᐊᕙᐅᓂᖓᓂᒃ. 

 

2. ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑕ ᐅᖃᐅᔾᔨᒋᐊᕈᑎᖓᑦ: 

 ᐃᓱᒫᓗᒍᑎᖃᓚᐅᖅᑐᑦ ᓈᓴᐃᓚᐅᕐᒪᑕ ᐃᓚᑯᒥᒃ ᐊᒻᒪ ᐊᑕᖏᖅᑕᐅᓚᐅᖏᒻᒪᑕ ᐊᐃᕕᑦ 

ᓈᓴᐃᑎᓪᓗᒋᑦ. ᐊᖏᖃᑎᖃᖏᑦᑐᑦ ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ. 

 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒃᐸᓯᓗᐊᖅᑐᑦ. 

 ᐃᓚᐅᓂᖅᓴᐅᔭᕆᐊᖃᖅᑐᑦ ᓄᓇᓕᖕᓂᕐᒥᐅᑦ ᓈᓴᐃᑎᓪᓗᒋᑦ. 

 ᓈᓴᐃᓂᐅᔪᖅ ᐱᔭᕇᖅᑕᐅᑦᑎᐊᕆᐊᖃᖅᑐᖅ ᐃᓘᓐᓇᖏᓐᓂ ᐊᕐᕌᒍᒥ ᓴᓇᔭᐅᓚᐅᖏᓐᓂᖓᓂ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ. 

 ᐊᐃᕕᑦ ᐅᓄᕐᓂᖏᑦ ᓱᕐᕌᖏᑦᑐᑦ ᐊᒻᒪ ᖃᓄᐃᖏᑦᑎᐊᖅᑐᑦ. 

 

3. ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᐊᑐᓕᖁᔭᓕᐊᖅ/ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑦ: 

 ᓄᓇᓕᒃ ᐃᑲᔪᖅᑐᐃᖏᑦᑐᖅ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᓐᓄᑦ 

ᐊᑐᓕᖁᔭᓕᐊᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ.  ᐅᓄᕐᓂᖏᑦ ᐊᒃᐸᓯᓗᐊᖅᑐᑦ.  

ᑕᐃᒪᐃᓕᖓᑎᑕᐅᓂᐊᖅᐸᑦ ᐊᖑᓇᓱᒃᑎᓂᑦ ᓄᖑᑕᐅᑦᓴᐅᑎᒋᖃᑦᑕᕐᓂᐊᖅᑐᑦ ᐊᕐᕌᒍᑕᒫᓐ 

(ᐃᒃᓯᓐᓇᐃᓂᖅᓴᐅᓕᕐᓗᑎᒃ ᐸᕐᓚᒧᑦ), ᓄᓇᓕᐅᔪᑦ ᐊᐃᕙᐅᑎᓕᕐᓗᑎᒃ ᑕᕝᕙᓐᖓᑦᓴᐃᓐᓇᖅ 

ᒥᐊᓂᖅᓯᕕᖕᒥᑦ ᐊᐃᕕᕋᓱᐊᖅᐸᒃᑐᑦ, ᐊᖑᓇᓱᒃᑎᓪᓗ ᓱᓕᔪᓂᒃ ᐅᖃᐅᓯᖃᕋᔭᖏᑦᑐᑦ 

ᐊᖑᔭᒥᖕᓂᒃ ᐊᒻᒪ ᐅᖃᐅᓯᖃᖃᑦᑕᕐᓂᐊᖏᑦᑐᑦ ᐃᑭᓕᖅᑕᐅᔪᑦ ᐅᓄᕐᓂᖏᓐᓂᒃ. 

 ᐅᓄᕐᓂᖏᑦ ᓴᖅᑭᑕᐅᔪᑦ ᐊᖑᒻᒪᑎᓂᐊᖏᑦᑐᑦ ᓄᓇᓕᖕᓂᑦ ᐱᔭᐅᔪᒪᔪᓂᒃ. 

 ᒫᓐᓇᐅᔪᖅ ᑰᑕᒋᔭᐅᔪᖅ ᐃᓄᒃ ᐊᑕᐅᓯᖅ ᐊᕐᕌᒍᒥ ᑎᓴᒪᕌᕈᓐᓇᕐᓗᓂ ᓱᕐᕋᒃᑕᐅᔭᕆᐊᖃᖏᑦᑐᖅ. 

 ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐋᖅᑭᒡᑕᐆᒃᐸᑦ, ᑐᓐᖓᕕᖃᕆᐊᖃᖅᑐᖅ 

ᖃᑦᓯᓂᒃ ᓄᓇᓕᐅᔪᖅ ᐊᐃᕕᕐᓂᒃ ᐱᔭᕆᐊᖃᕐᓂᖓᓂᒃ ᐊᒻᒪ ᓄᓇᓕᖕᓄᑦ ᐋᖅᑭᒡᑕᐅᓗᓂ 

ᑕᒪᓐᓇ. 

 ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖓ ᐊᒃᐸᓯᓗᐊᕐᒪᑦ ᐃᑲᔪᖅᑐᕆᐊᒃᓴᖅ ᐊᒻᒪ 

ᐅᓄᖅᓯᕙᓪᓕᐊᓪᓗᑎᒃ ᓄᓇᓕᖕᓄᑦ ᑕᐅᖅᓰᔾᔪᑕᐅᖃᑦᑕᕐᓂᖓ ᐊᐃᕕᐅᑉ ᓂᕿᖓ. 

 ᐃᓱᒫᓗᒍᑎᖃᖅᑐᑦ ᐊᒃᐸᓯᓗᐊᖅᐸᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓇᔭᐅᑎᓪᓗᒍ, 

ᓱᕐᕋᒃᑲᔭᖏᑉᐸᑦ ᐅᓄᕐᓂᕆᔭᖓ ᓄᑖᓂᒃ ᑐᓴᒐᒃᓴᖃᓕᕋᓗᐊᖅᑎᓪᓗᒍ ᐃᑲᔪᖅᑐᐃᔪᓐᓇᖅᑐᓂᒃ 

ᖁᕝᕙᕆᖃᖅᑕᐅᓂᖓᓄᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓄᑦ. 

 ᐃᓚᖏᑦ ᐃᓱᒫᓗᒍᑎᖃᓚᐅᖅᑐᑦ ᐊᐃᕕᑦ ᓂᕿᖓ ᐃᒃᓯᓐᓇᖅᑕᐅᖃᑦᑕᕐᓂᖓᓂᒃ. ᐅᖃᓚᐅᖅᑐᑦ 

ᐃᓚᖏᖅᑲᐃ ᐊᖑᓇᓱᒃᑎᑦ ᑐᒑᖏᓐᓇᖓᓂᒃ ᐱᓇᓱᓗᐊᓕᕐᒪᑕ. 

 

4. ᒥᐊᓂᖅᓯᕕᒃᓴᑦ ᑭᒡᓕᖏᑦ ᑕᒻᒪᖏᒃᑲᓗᐊᖅᐹᓐ? 

 ᑭᒡᓕᖓ ᒥᐊᓂᖅᓯᕕᐅᑉ AW-04 ᓂᒋᕐᒧᑦ ᓅᑕᐅᒃᑲᓐᓂᕆᐊᓕᒃ. 

 ᐊᖏᖃᑎᖃᓚᐅᖏᑦᑐᑦ ᓇᓃᑦᑕᕆᐊᖃᕐᒪᖔᑦ ᑭᒡᓕᖓ. ᐱᖃᓯᐅᔾᔨᓯᒪᑦᑎᐊᕆᐊᖃᖅᑐᑦ ᐃᓄᐃᑦ 

ᐊᕙᑎᒧᑦ ᖃᐅᔨᒪᔭᑐᖃᖏᓐᓂᒃ. 

 

5. ᖃᑦᓯᐅᖕᒪᑦ ᓈᒻᒪᒃᑲᔭᖅᑐᖅ ᐊᑐᖅᑕᐅᓗᓂ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓄᑦ? 

 ᓄᓇᓕᖕᒥᐅᑦ ᖃᐅᔨᒪᑦᑎᐊᖅᑐᑦ ᐊᐃᕕᕋᓱᐊᕐᓂᕐᒥᒃ ᐃᑭᓕᖅᑕᖏᑦ ᐊᒻᒪ ᐊᓯᐅᔨᔭᖏᑦ 

ᐃᓄᐃᓴᒃᑐᑯᓘᒐᔭᖅᑐᑦ. 

 ᐅᓄᕐᓂᖅᓴᓂᒃ ᐊᐃᕕᕐᓂᒃ ᐊᓯᐅᔨᕙᒃᑐᑦ ᐅᒥᐊᕐᔪᐊᕐᓄᑦ ᑐᓗᖅᑕᐅᔪᓂᒃ. 

 ᐱᐅᓯᒋᐊᕆᐊᖃᖅᑐᖅ ᐃᓕᓐᓂᐊᖅᑎᑦᑎᓂᖅ ᐃᓄᐃᓴᒡᓕᒋᐊᖁᓪᓗᒍ ᐃᑭᓕᖅᑕᑦ ᐅᓄᕐᓂᖏᑦ 

ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᑦ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᓄᑲᕐᖠᑦ ᐊᐃᕕᕋᓱᐊᕐᓂᕐᒥᒃ. 

 

6. ᐊᐃᕕᖅᑕᐅᔪᑦ ᐅᖃᐅᑕᐅᓂᖏᑦ ᐊᒻᒪ ᐊᑐᖅᑕᐅᔪᒪᔪᖅ ᐊᐃᕕᒐᒃᓴᑦ ᓂᕕᖓᑖᖃᕐᓗᑎᒃ 

 ᐊᖏᖃᑎᖃᖅᑐᑦ ᓇᓕᖅᑯᑦᑎᓯᒪᔪᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐱᒻᒪᕆᐅᓂᖓᓂᒃ. 

 ᐃᓱᒫᓗᒍᑎᖃᖅᑐᑦ ᐊᐃᕕᑦ ᐊᖑᑕᐅᓂᖓ ᐊᕐᓇᐅᓂᖓᓄᓪᓗ ᑐᓴᒐᒃᓴᓂᒃ ᐱᔪᒪᖕᒪᑕ, 

ᒪᓕᒐᖃᐅᓕᖅᑎᑦᑎᓂᖅᓴᐅᓂᐊᕐᓂᖓᓂᒃ ᐊᐃᕕᖅᑕᐅᔪᒃᓴᓄᑦ. 

 ᐊᖏᖃᑎᖃᓚᐅᖏᑦᑐᑦ ᐅᕝᕙᓗ ᐋᒃᑳᓚᐅᖏᑦᑐᑦ ᐊᑐᖅᐸᑕ ᐊᐃᕕᒐᒃᓴᑦ ᓂᐅᕕᖓᑖᖏᓐᓂᒃ 

(ᓚᐃᓴᓐᓯᐅᖏᑦᑐᖅ) ᐃᑲᔪᖅᓯᔾᔪᑎᑐᐃᓐᓇᖅ ᐊᐃᕕᖅᑕᐅᔪᒃᓴᓂᒃ ᑐᓂᐅᖅᑲᐃᓕᖅᑎᓪᓗᒋᑦ, 

ᓇᐅᑦᑎᖅᓱᐃᑎᓪᓗᒋᑦ ᐊᒻᒪ ᐅᖃᐅᑕᐅᑎᓪᓗᒋᑦ ᐊᐃᕕᖅᑕᐅᕙᓪᓕᐊᔪᑦ ᓴᖅᑭᑕᐆᒃᐸᑕ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ.  ᐊᓯᖏᓐᓂᒃ ᐊᑐᒐᒃᓴᓂᒃ ᓇᓕᕌᕈᑎᓂᒃ 

ᓴᖅᑭᑦᑎᓚᐅᖏᑦᑐᑦ. 

7. ᐊᐃᕕᒐᒃᓴᑦ ᑐᓂᐅᖅᑲᖅᑕᐅᓂᖏᑦ ᐊᒻᒪ ᓇᐅᑦᑎᖅᓱᐊᕆᔭᐅᓂᖏᑦ 

 ᐃᓱᒫᓗᒍᑎᖃᓚᐅᖏᑦᑐᑦ ᑐᓂᐅᖅᑲᖅᑕᐅᓂᖏᓐᓄᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᒃ/ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 

ᐊᑐᖅᑕᐅᓂᐊᖅᑐᓂᒃ ᐃᓗᐊᓂ ᒥᐊᓂᖅᓯᕕᐅᑉ (ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᑦ); 

 ᐃᓱᒫᓗᒍᑎᑕᖃᓚᐅᖏᑦᑐᖅ ᐊᐃᕕᕋᓱᐊᕐᓂᖅ ᒪᑐᔭᐅᖃᑦᑕᕋᔭᕐᓂᖓᓂᒃ ᓄᖑᑕᐅᔭᕌᖓᑕ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ; 

 ᐃᓱᒫᓗᒍᑎᖃᓚᐅᖏᑦᑐᑦ ᓴᓇᒐᓗᐊᖅᐸᑕ ᑐᓴᒐᒃᓴᓂᒃ ᐅᖃᓕᒫᒐᒃᓴᖏᓐᓂᒃ ᐊᖑᓇᓱᒃᑎᑦ. 

 

8. ᐊᓯᖏᓐᓄᑦ ᐱᔾᔪᑎᐅᔪᑦ 

 ᓄᓇᓕᖕᓂ ᓇᐅᑦᑎᖅᓱᐊᖃᕐᓂᕐᒧᑦ ᐊᑲᐅᓐᖏᓕᐅᕈᑎᐅᒐᔭᕐᒪᑦ ᐱᓪᓗᒍ ᐊᖑᓇᓱᒃᑎᑦ 

ᐊᖑᓇᓱᒃᑎᐅᖃᑎᒥᖕᓂᒃ ᐅᖃᐅᓯᖃᕈᒪᖃᑦᑕᖏᒻᒪᑕ. 

 ᐊᑐᕆᐊᖃᖅᑐᑦ ᓄᓇᓕᖕᓂ ᒪᓕᒐᖏᓐᓂᒃ. 

 ᒪᓕᒐᖃᕐᓗᑎᒃ ᐳᓚᕋᑎᓄᑦ, ᐅᒥᐊᕐᔪᐊᑦ ᐃᖏᕐᕋᓂᖏᓐᓄᑦ ᐊᒻᒪ ᐅᖅᓱᐊᓗᒃᓴᖅᓯᐅᖅᑐᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

 ᐱᒻᒪᕆᐅᕗᖅ ᐱᖃᓯᐅᔾᔭᐅᔭᕆᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᓕᒫᖓᓐᓂ 

ᒥᐊᓂᖅᓯᔾᔪᑎᑦ ᐊᒻᒪ ᐃᓱᒪᓕᐅᕈᑎᑦ. 

 ᐃᓱᒪᒃᓴᖅᓯᐅᕈᑕᐆᒃᑲᓐᓂᕆᐊᖃᖅᑐᖅ ᖃᓄᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ 

ᐊᑐᖅᑕᐅᖃᑦᑕᕐᓂᐊᕐᒪᖔᑕ ᐊᕐᕌᒍᒥᑦ ᐊᓯᐊᓄᑦ ᓄᒃᑎᕆᔪ4ᓇᕐᒪᖔᑕ ᐊᐃᕕᒐᕐᒃᓴᑦ 

ᓄᖑᑕᐅᓐᓂᓐᖏᑎᓪᓗᒋᑦ ᐊᕐᕌᒍᑉ ᐃᓗᐊᓂ. 

ᓴᓂᕋᔭᒃ, ᒪᐃ 30, 2014 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᖃᑎᒋᔭᐅᑎᓪᓗᒋᑦ −  ᐅᓐᓄᒃᓴᒃᑯᑦ; 

ᐃᓄᓕᒫᖅᑎᑦᑎᑎᓪᓗᒋᑦ − ᐅᓐᓄᒃᑯᑦ 

 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ: ᔪᓱᐊ ᖃᓐᖑᖅ (ᕿᑭᖅᑕᓂ ᐆᒪᔪᓕᕆᔨᑦ ᑲᑎᒪᔨᖏᑕ; 

ᐃᒃᓯᕙᐅᑕᐅᖃᑕᐅᔪᖅ); ᐋᓕᓴᓐ ᒪᒃᕖ (ᐃᒪᕐᒥᐅᑕᓕᕆᔨᒃᑯᑦ; ᐃᒃᓯᕙᐅᑕᐅᖃᑕᐅᔪᖅ); ᐸᐅᓪ ᐃᕐᖓᐅᑦ 

(ᓄᓇᕗᑦ ᑐᓐᖓᕕᒃ ᑎᒥᖓᑦ); ᑖᓂᑲ ᑯᕆᔅᑐ (ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ); ᕆᑦᓱᑦ ᒧᐊ 

(ᐃᒪᕐᒥᐅᑕᓕᕆᔨᒃᑯᑦ, ᐃᖃᓗᐃᑦ); ᓕᐊᓐ ᐳᔅᒪ (ᐃᒪᕐᒥᐅᑕᓕᕆᔨᒃᑯᑦ, ᑭᒡᓕᓯᓂᐊᖅᑎᖓᑦ). 

 

ᑕᒪᒃᑮᖕᓂ ᑲᑎᒪᓂᐅᔫᖕᓂ, ᖃᕆᑕᐅᔭᒃᑯᑦ ᐊᑭᓐᓇᕐᒥ ᑕᑯᒃᓴᐅᑎᑦᑎᓚᐅᖅᑐᑦ (ᐅᑯᓄᖓ ᐱᖃᓯᐅᑎᓯᒪᔪᑦ) 

ᑕᑯᒃᓴᕈᖅᑎᑕᐅᓪᓗᑎᒃ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴᑦ, ᑭᖑᓂᑦᑎᓐᓂᓗ ᐱᒋᐊᖅᑕᐅᓯᒪᓂᑯᓂᒃ 



Walrus Consultation Tour 2014 Page 5 
 

ᐅᓂᒃᑲᐅᓯᖃᕐᖢᑎᒃ, ᐱᔾᔪᑎᖓᓂᒃ ᐸᕐᓇᐅᑎᐅᑉ ᐊᒻᒪ ᖃᓄᐃᓕᖓᖕᒪᖔᑕ ᐃᓗᓕᕆᔭᖏᑦ.  ᑭᖑᕐᖓᒍᓪᓗ 

ᐅᖃᐅᑕᐅᓕᕐᖢᓂ ᐊᒻᒪ ᑐᓴᕋᓱᐊᕈᑕᐅᓕᕐᖢᑎᒃ. 

ᐅᑯᐊ ᐅᖃᐅᑕᐅᓚᐅᖅᑐᑦ ᑲᑎᒪᔾᔪᑕᐅᓪᓗᑎᒃ ᐱᔾᔪᑕᐅᔪᑦ: 

1. ᐃᑲᔪᖅᑐᖅᑕᐅᕙ ᐊᐃᕕᕐᓄᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᒃᓴᖅ? 

 ᐅᖃᐅᑕᐅᓚᐅᖅᑐᖅ ᐅᓄᖅᓯᕙᓪᓕᐊᓂᖏᓐᓂᒃ ᑲᓇᑕᒥᐊᒻᒪ ᓄᓇᕐᔪᐊᕐᒥ ᐃᒃᐱᒍᓱᒃᑐᑦ ᖃᓄᖅ 

ᑲᓇᑕᒥᐅᑦ ᒥᐊᓂᖅᓯᖃᑦᑕᕐᒪᖔᑕ ᐊᐃᕕᕋᓱᐊᖅᑐᓂᒃ ᐊᒻᒪ ᐊᔭᐅᖅᑕᐅᓕᕐᖢᑎᒃ 

ᓯᓚᖅᑲᑎᖏᓐᓂᑦ (ᑲᑎᒪᔨᖏᓐᓂᑦ ᓂᐅᕐᕈᑕᐅᓂᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐊᒻᒪ 

ᑲᑎᒪᔨᖏᓐᓂᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑲᓇᑕᒥ).   

 ᒪᓕᒃᓴᖅᑎᑕᐅᔭᕆᐊᖃᕐᒪᑕ ᐊᐃᕕᓕᕆᓂᕐᒧᑦ ᒥᐊᓂᖅᓯᔾᔪᑎᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓄᑦ (ᓈᓴᐅᑎᖓ 5.6.25 ᐊᒻᒪ ᐱᓕᕆᖃᑕᐅᓂᖅᓴᐅᓕᕐᓗᑎᒃ ᓄᓇᓕᖕᓂ 

ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖏᑦ/ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᐊᐃᕕᑦ 

ᒥᐊᓂᕆᔭᐅᓂᖏᓐᓄᑦ). 

 ᐊᖏᖃᑎᖃᓚᐅᖅᑐᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᓕᐅᕐᓂᖅ ᐃᓱᒪᒃᓴᖅᓯᐅᕈᑎᑦᑎᐊᕙᐅᓂᖓᓂᒃ. 

 ᒥᐊᓂᖅᓯᔾᔪᑎᒃᓴᒧᑦ ᐸᕐᓇᐅᑎ ᐱᖃᓯᐅᔾᔨᓯᒪᔭᕆᐊᖃᖅᑐᖅ ᐅᓪᓗᒥᕐᓂᓴᕐᓂᒃ ᑐᓴᒐᒃᓴᓂᒃ. 

 

 

2. ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑕ ᐅᖃᐅᔾᔨᒋᐊᕈᑎᖓᑦ: 

 ᓈᓴᐃᓚᐅᕐᒪᑕ ᐃᓚᑯᒥᒃ ᐊᒻᒪ ᐊᑕᖏᖅᑕᐅᓚᐅᖏᒻᒪᑕ ᐊᐃᕕᑦ ᓈᓴᐃᑎᓪᓗᒋᑦ. 

ᐊᖏᖃᑎᖃᖏᑦᑐᑦ ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ. 

 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒃᐸᓯᓗᐊᖅᑐᑦ. 

 ᐃᓚᐅᓂᖅᓴᐅᔭᕆᐊᖃᖅᑐᑦ ᓄᓇᓕᖕᓂᕐᒥᐅᑦ ᓈᓴᐃᑎᓪᓗᒋᑦ. 

 ᓈᓴᐃᓂᐅᔪᖅ ᐱᔭᕇᖅᑕᐅᑦᑎᐊᕆᐊᖃᖅᑐᖅ ᐃᓘᓐᓇᖏᓐᓂ ᐊᕐᕌᒍᒥ ᓴᓇᔭᐅᓚᐅᖏᓐᓂᖓᓂ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ. ᓈᓴᖅᑕᐅᓂᑯᑦ ᐱᑐᖃᐅᓗᐊᕐᒪᑕ. 

 ᐊᐃᕕᑦ ᐅᓄᕐᓂᖏᑦ ᓱᕐᕌᖏᑦᑐᑦ ᐊᒻᒪ ᖃᓄᐃᖏᑦᑎᐊᖅᑐᑦ.' 

 ᖃᐅᔨᓴᖅᑕᐅᓂᖏᑦ ᓇᔪᒐᖏᓐᓂᑦ ᓄᒃᑕᕐᓂᖏᑦ ᐊᐃᕕᑦ ᓄᓇᖅᑲᑎᒌᖏᑦᑐᑦ 

ᐱᔭᕇᖅᑕᐅᔭᕆᐊᓕᒃ. 

 

3. ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᐊᑐᓕᖁᔭᓕᐊᖅ/ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑦ: 

 ᓄᓇᓕᒃ ᐃᑲᔪᖅᑐᐃᖏᑦᑐᖅ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᓐᓄᑦ 

ᐊᑐᓕᖁᔭᓕᐊᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ.  ᐅᓄᕐᓂᖏᑦ ᐊᒃᐸᓯᓗᐊᖅᑐᑦ.  

ᑕᐃᒪᐃᓕᖓᑎᑕᐅᓂᐊᖅᐸᑦ ᐊᖑᓇᓱᒃᑎᓂᑦ ᓄᖑᑕᐅᑦᓴᐅᑎᒋᖃᑦᑕᕐᓂᐊᖅᑐᑦ ᐊᕐᕌᒍᑕᒫᓐ 

(ᐃᒃᓯᓐᓇᐃᓂᖅᓴᐅᓕᕐᓗᑎᒃ ᐸᕐᓚᒧᑦ), ᓄᓇᓕᐅᔪᑦ ᐊᐃᕙᐅᑎᓕᕐᓗᑎᒃ ᑕᕝᕙᓐᖓᑦᓴᐃᓐᓇᖅ 

ᒥᐊᓂᖅᓯᕕᖕᒥᑦ ᐊᐃᕕᕋᓱᐊᖅᐸᒃᑐᑦ, ᐊᖑᓇᓱᒃᑎᓪᓗ ᓱᓕᔪᓂᒃ ᐅᖃᐅᓯᖃᕋᔭᖏᑦᑐᑦ 

ᐊᖑᔭᒥᖕᓂᒃ ᐊᒻᒪ ᐅᖃᐅᓯᖃᖃᑦᑕᕐᓂᐊᖏᑦᑐᑦ ᐃᑭᓕᖅᑕᐅᔪᑦ ᐅᓄᕐᓂᖏᓐᓂᒃ. 

 ᐅᓄᕐᓂᖏᑦ ᓴᖅᑭᑕᐅᔪᑦ ᐊᖑᒻᒪᑎᓂᐊᖏᑦᑐᑦ ᓄᓇᓕᖕᓂᑦ ᐱᔭᐅᔪᒪᔪᓂᒃ. 

 ᒫᓐᓇᐅᔪᖅ ᑰᑕᒋᔭᐅᔪᖅ ᐃᓄᒃ ᐊᑕᐅᓯᖅ ᐊᕐᕌᒍᒥ ᑎᓴᒪᕌᕈᓐᓇᕐᓗᓂ ᓱᕐᕋᒃᑕᐅᔭᕆᐊᖃᖏᑦᑐᖅ. 

 ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐋᖅᑭᒡᑕᐆᒃᐸᑦ, ᑐᓐᖓᕕᖃᕆᐊᖃᖅᑐᖅ 

ᖃᑦᓯᓂᒃ ᓄᓇᓕᐅᔪᖅ ᐊᐃᕕᕐᓂᒃ ᐱᔭᕆᐊᖃᕐᓂᖓᓂᒃ ᐊᒻᒪ ᓄᓇᓕᖕᓄᑦ ᐋᖅᑭᒡᑕᐅᓗᓂ 

ᑕᒪᓐᓇ. 

 ᑕᑯᕚᒃᓴᓂᒃ ᐊᐃᕕᒐᒃᓴᑦ ᑐᓂᔭᐅᓂᖏᑦ ᐃᓛᒃᑯᖓᓗᑎᒃ ᑐᓂᔭᐅᖃᑦᑕᕆᐊᖃᖅᑐᑦ. 

 ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖓ ᐊᒃᐸᓯᓗᐊᕐᒪᑦ ᐃᑲᔪᖅᑐᕆᐊᒃᓴᖅ ᐊᒻᒪ 

ᐅᓄᖅᓯᕙᓪᓕᐊᓪᓗᑎᒃ ᓄᓇᓕᖕᓄᑦ ᑕᐅᖅᓰᔾᔪᑕᐅᖃᑦᑕᕐᓂᖓ ᐊᐃᕕᐅᑉ ᓂᕿᖓᓂᒃ. 

 ᐃᓱᒫᓗᒍᑎᖃᖅᑐᑦ ᐊᒃᐸᓯᓗᐊᖅᐸᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓇᔭᐅᑎᓪᓗᒍ, 

ᓱᕐᕋᒃᑲᔭᖏᑉᐸᑦ ᐅᓄᕐᓂᕆᔭᖓ ᓄᑖᓂᒃ ᑐᓴᒐᒃᓴᖃᓕᕋᓗᐊᖅᑎᓪᓗᒍ ᐃᑲᔪᖅᑐᐃᔪᓐᓇᖅᑐᓂᒃ 

ᖁᕝᕙᕆᖃᖅᑕᐅᓂᖓᓄᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓄᑦ. 

 ᐅᖃᓚᐅᖅᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓂᕋᔭᖕᒧᑦ ᐅᓄᕐᓂᖃᕆᐊᖃᖅᑐᑦ 

75-100 ᑕᐃᒪᓐᓇ ᓈᒻᒪᒃᑲᔭᖅᑐᖅ. 

 ᒪᓕᒐᖏᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᒪᓕᒃᑕᐅᑎᑕᐅᓂᖏᑦ ᐊᒃᓱᐊᓗᒃ 

ᐱᒻᒪᕆᐅᓂᐊᖅᑐᖅ. 

  

4. ᒥᐊᓂᖅᓯᕕᒃᓴᑦ ᑭᒡᓕᖏᑦ ᑕᒻᒪᖏᒃᑲᓗᐊᖅᐹᓐ? 

 ᑭᒡᓕᖓ ᒥᐊᓂᖅᓯᕕᐅᑉ AW-04 ᓂᒋᕐᒧᑦ ᓅᑕᐆᒃᑲᓐᓂᕆᐊᓕᒃ. 

 ᐊᖏᖃᑎᖃᓚᐅᖏᑦᑐᑦ ᓇᓃᑦᑕᕆᐊᖃᕐᒪᖔᑦ ᑭᒡᓕᖓ. ᐱᖃᓯᐅᔾᔨᓯᒪᑦᑎᐊᕆᐊᖃᖅᑐᑦ ᐃᓄᐃᑦ 

ᐊᕙᑎᒧᑦ ᖃᐅᔨᒪᔭᑐᖃᖏᓐᓂᒃ. 

 

 

5. ᖃᑦᓯᐅᖕᒪᑦ ᓈᒻᒪᒃᑲᔭᖅᑐᖅ ᐊᑐᖅᑕᐅᓗᓂ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓄᑦ? 

 ᓄᓇᓕᖕᒥᐅᑦ ᖃᐅᔨᒪᑦᑎᐊᖅᑐᑦ ᐊᐃᕕᕋᓱᐊᕐᓂᕐᒥᒃ ᐃᑭᓕᖅᑕᖏᑦ ᐊᒻᒪ ᐊᓯᐅᔨᔭᖏᑦ 

ᐃᓄᐃᓴᒃᑐᑯᓘᒐᔭᖅᑐᑦ. 

 ᐅᓄᕐᓂᖅᓴᓂᒃ ᐊᐃᕕᕐᓂᒃ ᐊᓯᐅᔨᕙᒃᑐᑦ ᐅᒥᐊᕐᔪᐊᕐᓄᑦ ᑐᓗᖅᑕᐅᔪᓂᒃ. 

 ᐱᐅᓯᒋᐊᕆᐊᖃᖅᑐᖅ ᐃᓕᓐᓂᐊᖅᑎᑦᑎᓂᖅ ᐃᓄᐃᓴᒡᓕᒋᐊᖁᓪᓗᒍ ᐃᑭᓕᖅᑕᑦ ᐅᓄᕐᓂᖏᑦ 

ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᑦ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᓄᑲᕐᖠᑦ ᐊᐃᕕᕋᓱᐊᕐᓂᕐᒥᒃ. 

6. ᐊᐃᕕᖅᑕᐅᔪᑦ ᐅᖃᐅᑕᐅᓂᖏᑦ ᐊᒻᒪ ᐊᑐᖅᑕᐅᔪᒪᔪᖅ ᐊᐃᕕᒐᒃᓴᑦ ᓂᕕᖓᑖᖃᕐᓗᑎᒃ 

 ᐊᖏᖃᑎᖃᖅᑐᑦ ᓇᓕᖅᑯᑦᑎᓯᒪᔪᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐱᒻᒪᕆᐅᓂᖓᓂᒃ. 

 ᐃᓱᒫᓗᒍᑎᖃᖅᑐᑦ ᐊᐃᕕᑦ ᐊᖑᑕᐅᓂᖓ ᐊᕐᓇᐅᓂᖓᓄᓪᓗ ᑐᓴᒐᒃᓴᓂᒃ ᐱᔪᒪᖕᒪᑕ, 

ᒪᓕᒐᖃᐅᓕᖅᑎᑦᑎᓂᖅᓴᐅᓂᐊᕐᓂᖓᓂᒃ ᐊᐃᕕᖅᑕᐅᔪᒃᓴᓄᑦ. 

 ᐊᖏᖃᑎᖃᓚᐅᖏᑦᑐᑦ ᐅᕝᕙᓗ ᐋᒃᑳᓚᐅᖏᑦᑐᑦ ᐊᑐᖅᐸᑕ ᐊᐃᕕᒐᒃᓴᑦ ᓂᐅᕕᖓᑖᖏᓐᓂᒃ 

(ᓚᐃᓴᓐᓯᐅᖏᑦᑐᖅ) ᐃᑲᔪᖅᓯᔾᔪᑎᑐᐃᓐᓇᖅ ᐊᐃᕕᖅᑕᐅᔪᒃᓴᓂᒃ ᑐᓂᐅᖅᑲᐃᓕᖅᑎᓪᓗᒋᑦ, 

ᓇᐅᑦᑎᖅᓱᐃᑎᓪᓗᒋᑦ ᐊᒻᒪ ᐅᖃᐅᑕᐅᑎᓪᓗᒋᑦ ᐊᐃᕕᖅᑕᐅᕙᓪᓕᐊᔪᑦ ᓴᖅᑭᑕᐆᒃᐸᑕ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ.  ᐊᓯᖏᓐᓂᒃ ᐊᑐᒐᒃᓴᓂᒃ ᓇᓕᕌᕈᑎᓂᒃ 

ᓴᖅᑭᑦᑎᓚᐅᖏᑦᑐᑦ. ᓂᕕᖓᑖᖃᖅᑎᑦᑎᓂᒃᑯᑦ ᐊᑐᖃᑦᑕᖅᓯᒪᖕᒪᑕ ᐊᓯᖏᓐᓄᑦ ᓂᕐᔪᑎᓄᑦ 

ᐊᐅᓚᓂᖃᑦᑎᐊᕈᓐᓇᖅᑐᖅ ᐊᐃᕕᕐᓄᑦᑕᐅᖅ. 

 

 

7. ᐊᐃᕕᒐᒃᓴᑦ ᑐᓂᐅᖅᑲᖅᑕᐅᓂᖏᑦ ᐊᒻᒪ ᓇᐅᑦᑎᖅᓱᐊᕆᔭᐅᓂᖏᑦ 

 ᐃᓱᒫᓗᒍᑎᖃᓚᐅᖏᑦᑐᑦ ᑐᓂᐅᖅᑲᖅᑕᐅᓂᖏᓐᓄᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᒃ/ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 

ᐊᑐᖅᑕᐅᓂᐊᖅᑐᓂᒃ ᐃᓗᐊᓂ ᒥᐊᓂᖅᓯᕕᐅᑉ (ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᑦ); 

 ᐱᔾᔪᑎᑕᖃᑐᐃᓐᓇᕆᐊᓕᒃ ᖃᓄᖅ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 

ᑐᓂᐅᖅᑲᐃᖃᑦᑕᕋᔭᕐᒪᖔᑕ ᐊᐃᕕᒐᒃᓴᓂᒃ ᓄᓇᓕᖕᓄᑦ. 

 ᐃᓱᒫᓗᒍᑎᑕᖃᓚᐅᖏᑦᑐᖅ ᐊᐃᕕᕋᓱᐊᕐᓂᖅ ᒪᑐᔭᐅᖃᑦᑕᕋᔭᕐᓂᖓᓂᒃ ᓄᖑᑕᐅᔭᕌᖓᑕ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ; 

 ᐃᓱᒫᓗᒍᑎᖃᓚᐅᖏᑦᑐᑦ ᓴᓇᒐᓗᐊᖅᐸᑕ ᑐᓴᒐᒃᓴᓂᒃ ᐅᖃᓕᒫᒐᒃᓴᖏᓐᓂᒃ ᐊᖑᓇᓱᒃᑎᑦ. 

 

 

8. ᐊᓯᖏᓐᓄᑦ ᐱᔾᔪᑕᐅᔪᑦ 

 ᐱᒻᒪᕆᐅᕗᖅ ᐱᖃᓯᐅᔾᔭᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓘᓐᓇᖏᓐᓂ 

ᒥᐊᓂᖅᓯᔾᔪᑎᓄᑦ ᐊᒻᒪ ᐃᓱᒪᓕᐅᕈᑎᐅᕙᒃᑐᓄᑦ. 

 ᒥᐊᓂᖅᓯᔾᔪᑎᓂ ᒪᓕᒐᖃᕆᐊᖃᖅᑐᑦ ᐃᓄᐃᓴᒡᓕᒋᐊᖁᓪᓗᒋᑦ ᐃᒃᓯᓐᓇᐃᓂᖅ, ᐱᓗᐊᖅᑐᒥᒃ 

ᑕᑯᕚᒃᓴᓂᒃ ᐊᖑᓇᓱᒋᐊᖅᐸᒃᑐᑦ: 

 . 

 ᓄᓇᓕᐅᔪᑦ ᐋᖅᑭᒡᓱᐃᔭᕆᐊᖃᖅᑐᑦ ᐊᖑᓇᓱᖕᓂᕐᒥᒃ ᐃᓄᐃᓴᒡᓕᒋᐊᖁᓪᓗᒋᑦ ᐃᒃᓯᓐᓈᕆᓂᖅ,  

ᐊᒥᖅᑳᑦᑎᐊᕐᓂᖅᓴᐅᖁᓪᓗᒋᑦ ᓂᕿᖏᓐᓂᒃ, ᐊᒻᒪ ᐱᐅᓯᒋᐊᖁᓪᓗᒍ ᐅᓂᒃᑳᖃᖃᑦᑕᕐᓂᖅ 

ᐊᖑᔭᐅᔪᓂᒃ. 

 ᐃᓄᐃᑦ ᐊᒻᒪ ᓄᓇᓕᖕᓂᕐᒥᐅᑦ ᐃᓚᐅᓂᖅᓴᐅᔭᕆᐊᖃᖅᑐᑦ ᓈᓴᐃᑎᓪᓗᒋᑦ: ᓴᓇᒪᓂᖓᓄᑦ, 

ᓈᓴᐃᓪᓚᕆᒃᑎᓪᓗᒋᑦ, ᕿᒥᕐᕈᓇᒃᑎᓪᓗᒋᑦ ᖃᐅᔨᔭᐅᔪᓂᒃ, ᖃᐅᔨᓴᐃᑎᓪᓗᒋᑦ ᖃᐅᔨᔭᐅᓂᑯᓂᒃ, 

ᐊᒻᒪ ᐃᓱᒪᓕᐅᖅᑎᓪᓗᒋᑦ ᒪᓕᒡᓗᒋᑦ ᖃᐅᔨᔭᐅᓯᒪᔪᑦ. 


